
ՈՐՈՇՈՒՄ

                             «…..»   ……………………2011 թվականի  N …………-Ա

ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ

    Ղեկավարվելով Հայաստանի Հանրապետության քաղաքացիական օրենսգրքի 605-րդ հոդվածով` Հայաստանի Հանրապետության և Միջազգային զարգացման ընկերակցության միջև 2005 թվականի հուլիսի 20-ին  կնքված «Գյուղական ձեռնարկությունների և փոքրածավալ առևտրային գյուղատնտեսության զարգացման ծրագիր» N 4095 AM  վարկային համաձայնագրի շրջանակներում 2009 թվականին ձեռք բերված հակակարկտային համակարգի  շահագործումն ապահովելու նպատակով` Հայաստանի Հանրապետության կառավարությունը   ո ր ո շ ո ւ մ  է.

   1.  41.753.955 դրամ արժողությամբ հակակարկտային համակարգի (5 կայան և կառավարման կենտրոն) նկատմամբ գրանցել Հայաստանի Հանրապետության սեփականության իրավունքը:
   2. Սույն որոշման 1-ին կետում նշված գույքի նկատմամբ Հայաստանի Հանրապետության սեփականության իրավունքի գրանցումից հետո այն նվիրաբերել Հայաստանի Հանրապետության  Շիրակի մարզի Մեղրաշեն համայնքին: Նվիրաբերության պայմանագրում սահմանել, որ` նվիրաբերվող գույքը պետք է շահագործվի տեխնիկական անվտանգության ապահովման բոլոր պահանջների պահպանմամբ, գույքի  նպատակային նշանակությանը համապատասխան:
  3. Հայաստանի Հանրապետության գյուղատնտեսության նախարարին՝ Հայաստանի Հանրապետության օրենսդրությամբ սահմանված կարգով ապահովել սույն որոշման 1-ին կետում նշված գույքի նկատմամբ Հայաստանի Հանրապետության սեփականության իրավունքի պետական  գրանցումը` Հայաստանի Հանրապետության գյուղատնտեսության նախարարության միջոցների հաշվին, ինչպես նաև Շիրակի մարզի Մեղրաշեն համայնքի հետ կնքել նվիրաբերության պայմանագիր` դրանում նախատեսելով դրույթ, որ պայմանագրից բխող գույքային իրավունքների պետական գրանցումն իրականացվելու է համայնքի միջոցների հաշվին:

   4. Հայաստանի Հանրապետության գյուղատնտեսության նախարարին, Հայաստանի Հանրապետության Շիրակի մարզպետին՝ Հայաստանի Հանրապետության օրենսդրությամբ սահմանված կարգով  ապահովել սույն որոշման 1-ին կետում նշված գույքի հանձնման-ընդունման գործընթացի իրականացումը: Համայնքին հանձնել  հակակարկտային համակարգի տեղակայման նախագծանախահաշվային փաստաթղթերի, ինչպես նաև կատարողական ակտի մեկ օրինակը:

   5. Հայաստանի Հանրապետության ֆինանսների նախարարին` ապահովել սույն որոշման 1-ին կետում նշված գույքի ձևակերպումն ու հաշվառումը` Հայաստանի Հանրապետության կառավարության 1999 թվականի դեկտեմբերի 22-ի  N 765 որոշման 1-ին կետի «ա» ենթակետով հաստատված կանոնակարգի 18-րդ կետի դրույթներին համապատասխան:

ՀՀ գյուղատնտեսության նախարար 

Սերգո Կարապետյան
ՀԻՄՆԱՎՈՐՈՒՄ

«Գույք նվիրաբերելու մասին» Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ

         «Գույք նվիրաբերելու մասին»  Հայաստանի Հանրապետության կառավարության որոշման նախագծի ընդունումը պայմանավորված է «Գյուղական ձեռնարկությունների և փոքրածավալ առևտրային գյուղատնտեսության զարգացման ծրագիր» վարկային համաձայնագրի շրջանակներում ձեռք բերված ու տեղակայված հակակարկտային համակարգի հետագա շահագործումն ապահովելու անհրաժեշտությամբ:

        Տարիներ շարունակ անհրաժեշտ և բավարար ներդրումներ չապահովելու պատճառով համայնքներում չեն տեղակայվել հակակարկտային համակարգեր, որի հետևանքով համայնքները կրում են զգալի վնասներ: 

         Վերոնշված ծրագրի շրջանակներում նախատեսված էր  հակակարկտային համակարգի (5  հակակարկտային կայան և կառավարման կենտրոն) ձեռքբերում և տրամադրում Շիրակի մարզի Մեղրաշեն համայնքին: Հակակարկտային համակարգը  շահագործման է ընդունվել 2009 թվականին, որից հետո, վարկային համաձայնագրի պահանջներին համապատասխան նախատեսվում էր Հայաստանի Հանրապետության կառավարության որոշմամբ այն նվիրաբերել համայնքին: Սակայն, համաձայն մշտապես գործող ֆինանսատնտեսագիտական նախարարական կոմիտեի 2010 թվականի օգոստոսի 5–ի N 23.11/[44455]-10 արձանագրության 10-րդ կետի  հանձնարարականի` հակակարկտային համակարգը հանվել է Հայաստանի Հանրապետության կառավարության որոշման  նախագծից` Հայաստանի Հանրապետության  արտակարգ իրավիճակների նախարարությանը հանձնելու նպատակով:  Հետագայում, նախարարության հետ հարցի քննարկման արդյունքում պարզվել է, որ հակակարկտային համակարգի շահագործումը ՀՀ արտակարգ իրավիճակների նախարարության կողմից ներկայումս անհնարին է, քանի որ  Շիրակի մարզում տեղակայված չէ ռադիոլոկացիոն կայան, որի միջոցով պետք է  շահագործվի համակարգը: 

          Համայնքի կողմից հակակարկտային համակարգի շահագործումն իրականացվում է մասնագետների կողմից և շահագործումից ի վեր, ինչպես վկայում է Մեղրաշեն համայնքի ղեկավարությունը, համակարգն աշխատել է մեծ արդյունավետությամբ` վնասազերծելով գրեթե բոլոր կարկտավտանգ իրավիճակները: 

          «Գույք նվիրաբերելու մասին» Հայաստանի Հանրապետության կառավարության որոշման նախագծի ընդունման դեպքում ակնկալվում են հետևյալ արդյունքները. 

      -  1   համայնք կունենա հակակարկտային համակարգ,

      -   Էականորեն կբարելավվի տվյալ  համայնքի սոցիալ-տնտեսական վիճակը:

ՀՀ գյուղատնտեսության նախարար 

Սերգո Կարապետյան
ՏԵՂԵԿԱՆՔ

«Գույք նվիրաբերելու մասին» Հայաստանի Հանրապետության կառավարության որոշման նախագծի ընդունման անհրաժեշտության կապակցությամբ  ՀՀ պետական բյուջեում ծախսերի և եկամուտների էական ավելացման կամ նվազեցման բացակայության մասին

          «Գույք նվիրաբերելու մասին» Հայաստանի Հանրապետության կառավարության որոշման նախագծի ընդունման  կապակցությամբ  ՀՀ պետական բյուջեում ծախսերի և եկամուտների էական ավելացում կամ նվազեցում   չի նախատեսվում:

ՏԵՂԵԿԱՆՔ

«Գույք նվիրաբերելու մասին» Հայաստանի Հանրապետության կառավարության որոշման նախագծի ընդունման  կապակցությամբ  այլ իրավական ակտերում փոփոխություններ և լրացումներ կատարելու անհրաժեշտության բացակայության  մասին

           «Գույք նվիրաբերելու մասին» » Հայաստանի Հանրապետության կառավարության որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

ՀՀ գյուղատնտեսության նախարար 

Սերգո Կարապետյան
ՏԵՂԵԿԱՆՔ

«Գույք նվիրաբերելու մասին» Հայաստանի Հանրապետության կառավարության որոշման նախագծի  առնչությամբ ՀՀ շահագրգիռ նախարարների առարկությունների և առաջարկությունների վերաբերյալ

	Առարկությունների և առաջարկությունների 

հեղինակը (ամսաթիվը)
	Առարկությունների և առաջարկությունների բովանդակությունը
	Եզրակացություն



	      1. Հայաստանի Հանրապետության կառավարությանն առընթեր պետական գույքի կառավարման վարչություն

19.11. 2010 թ.

N Ե 2 – 4328

 2. Հայաստանի Հանրապետության տարածքային կառավարման նախարար, փոխվարչապետ

04.11.2010թ.

N 02/24.11/13620-10

 3.  Հայաստանի Հանրապետության ֆինանսների նախարար

22.11.2010 թ.

N 1/4.4-Ե-1/9174-10

. Հայաստանի Հանրապետության արդարադատության նախարար

02.12.2010թ.

N 01/4693-10

 5. Հայաստանի Հանրապետության բնապահպանության նախարար

22.12.2010թ.

N 1/01.1/11754-10

 6. Հայաստանի Հանրապետության էկոնոմիկայի նախարար
22.12.2010թ.

N 01/12.21/6503-10

7. Հայաստանի Հանրապետության արտակարգ իրավիճակների նախարար

31.01.2011 թ.

N Ե-24/148

8. Հայաստանի Հանրապետության կառավարությանն առընթեր անշարժ գույքի կադաստր պետական կոմիտեի նախագահ

24.03.2011 թ.

N 02/24.2/4391-11 
	Առաջարկություններ և դիտողություններ չունի:

Առաջարկություններ և դիտողություններ չունի:

Առաջարկվում է՝  

ա/  Նախագծի 1-ին կետում սահմանել  գույքի նպատակային օգտագործման պայմանները:

բ/ Նախագծով նախատեսել դրույթ, համաձայն որի Հայաստանի Հանրապետության ֆինանսների նախարարին կհանձնարարվի ապահովել նախագծում նշված գույքի ձևակերպումն ու հաշվառումը` Հայաստանի Հանրապետության կառավարության 1999 թվականի դեկտեմբերի 22-ի  N 765 որոշման 1-ին կետի «ա» ենթակետով հաստատված կանոնակարգի 18-րդ կետի դրույթներին համապատասխան:

Առաջարկություններ և դիտողություններ չունի:

Առաջարկություններ և դիտողություններ չունի:

Առաջարկություններ և դիտողություններ չունի:

Առաջարկվում է`

ա/ Առանձին նշել համայնքի կողմից կատարված ներդրման չափը:

բ/ Նշել յուրաքանչյուր կայանի և կառավարման կենտրոնի արժեքները:

գ/ Հաշվի առնել այն հանգամանքը, որ կայանները հանդիսանում են վտանգավոր օբյեկտներ, որոնք պետք է գրանցվեն «Տեխնիկական անվտնգության ազգային կենտրոն» ՊՈԱԿ-ում վարվող արտադրական վտանգավոր օբյեկտների ռեեստրում և ենթակա են տեխնիկական անվտանգության փորձաքննության տարեկան առնվազն մեկ անգամ:

դ/ Նախագծի հիմնավորման մեջ նշել նաև կայանների շահագործման վերաբերյալ համայնքի ղեկավարության գիտելիքների և հմտությունների մասին:

Առաջարկվում է՝  

ա/ Որոշման նախագծի «2010» տարեթիվը փոխարինել «2011» տարեթվով:

բ/ Որոշման նախագծում սահմանել դրույթ նվիրաբերվող անշարժ գույքի նկատմամբ պետության սեփականության իրավունքը սահմանված կարգով գրանցելու մասին:
	Ընդունվել է

Ընդունվել է

Չի ընդունվում, քանի որ համայնքի ներդրումը համայնքին նվիրաբերվել չի կարող: 

Ընդունվել է`  յուրաքանչյուր կայանի և կառավարման կենտրոնի արժեքը կնշվի համայնքի հետ կնքվող նվիրաբերության պայմանագրի հավելվածում:

Ընդունվել է և  նշված պահանջները հաշվի կառնվեն ու կընդգրկվեն   համայնքի հետ կնքվող նվիրաբերության պայմանագրում:

Ընդունվել է:

Ընդունվել է:

Ընդունվել է:




ՀՀ գյուղատնտեսության նախարար 

Սերգո Կարապետյան






